Ұйымдастырылған оқу қызметінің технологиялық  картасы

Білім беру саласы: Таным, коммуникация
Бөлімі: Қарапайым математикалық ұғымдарды қалыптастыру,  құрастыру, сөйлеуді дамыту                
Тақырыбы: Математика әлемі
 Мақсаты: 
Білімділігі: баланың қарапайым математикалық түсініктерден алған білімін тиянақтау, геометриялық пішіндерді танып, ажырата білуін жетілдіру 
Дамытушылығы:,  қарапайым сан мен санау түсініктерін қалыптастыру, 1-ден 5-ке дейін тура және кері санау, логикалық тапсырмаларды орындау арқылы балалардың тілін, ой – өрісін, ойлау қабілетін дамыту
Тәрбиелілігі: ұйымшылдыққа, топпен жұмыс істеуге, тапқырлыққа, ізденімпаздыққа тәрбиелеу
Сөздік жұмыс: көктем, аю, төртбұрыш, үшбұрыш, дөңгелек
Билингвалды компонент: көктем-весна, аю-медведь, төртбұрыш - четыреугольник, үшбұрыш - триугольник, дөңгелек-круг
Көрнекіліктер: суреттер, ойыншықтар, геометриялық пішіндер, карточкалар
Әдіс-тәсілдер: сөздік, практикалық, сұрақ-жауап, көрнекілік, ойын, түсіндіру

	Мотивациялық қызығушылық

	Тәрбиеші:  - Қайырлы күн, балалар! Қараңдаршы бүгін бізге қонақтар келіпті. Кәне, қонақтармен амандасып алайық.
Шаттық шеңбері:
Бақшамызға барғанда
Жолыққан бар жандарға
Ертемен ақ пейілмен,
«Қайырлы таң» тілейміз.
Алдымыздан кезіккен
Көп танысты көреміз.
Бәріне де ізетпен
Біздер сәлем береміз.
Сәлеметсіздер ме, қонақтар!
Балалардың оқу қызметіне қызығушылығын арттыру: 
Тәрбиеші: - Балалар, сендер жұмбақ шешкенді жақсы көресіңдер ме?
- Онда жұмбақты мұқият тыңдаңдар. 
1. Қар, мұз еріп, су көбейіп,
Сай-салаға  ағады,
Бүршік шашып, жапырақ ашып,
Гүл бәйшешек басады.
Айтыңдаршы қарақтарым
Бұл қай мезгілде болады? 
-Жарайсыңдар.
Енді екінші жұмбақты тыңдаңдар.
-Қорбаңдаған маймақ,
Орманда жасайды.
Қыс бойы ұйықтайды,
Көктемде оянады.
-Дұрыс, аю. Міне аю да келді. 
Аю:- Сәлеметсіңдер ме, балалар?!
Балалар, мен қыс бойы ұйықтап түс көрдім. Түсімде математикалық тапсырмалар, ойындар көріп, олардың шешуін таба алмадым. Енді сендерден көмек сұрап келдім.
Тәрбиеші: - Балалар, тапсырмаларды орындауға көмектесеміз бе?
 Бұл тапсырмаларды орындау үшін бізге математика әлеміне саяхатқа шығу керек. 
	



Балалар шеңберге тұрады. Қонақтармен амандасады. 










- Иә.
Балалар тыңдайды:





- Көктем.





-Аю.
Аюмен амандасады:
Сәлеметсіз бе?






-Иә, көмектесеміз.
Балалар  саяхатқа шығуға келіседі.

	Ұйымдастыру -
іздестіру
	Тәрбиеші: - Балалар, менің бір шартым бар. Математика әлеміне кім санап білсе сол барады. Мен алақанымды соғамын сендер іштен санайсыңдар да қанша алақан соққанымды айтасыңдар. 
-Жарайсыңдар, енді пойызға отырайық. Ой, пойыздың вагондары ауысып кетіпті. Кәне, вагондарды ретімен қойыңдар сонда пойыз жүреді.
1-Тапсырма:
 "Вагондарды ретімен қой" 
- Жарайсыңдар! Балалар, бізге әрі қарай жүру үшін мына тапсырманы орындау керек.
2-Тапсырма: 
 «Сандарға үй жасаймыз". 
(әр балаға ішінде геометриялық пішіндер бар конверт беріледі) 
Шарты: берілген пішіндерден құрастырып үй жасап шығу.
-Жарайсыңдар, әрі қарай кеттік.
3-Тапсырма:
"Көлеміне қарай орналастыр"
Балаларға әр түрлі заттар суреттері беріледі. Суреттерді көлеміне қарай орналастыруы керек.

4 тапсырма:
 Логикалық сұрақтар:
1.Апасы Сезімге дүкеннен төртбұрышты үш доп әкелді. Сезім біреуін Аянатқа берді, біреуін Мерейге берді. Сезімде неше доп қалды? 
2.Аспанда төрт ит  ұшып барады. Оның бірі ағаш басына қонды. Қанша ит ұшып кетті? 
4.Бір қоянның үш құлағы бар.?  
5.Екі аюда неше бас бар? 
6.Адамның бір көзі бар.
7.Ағашта үш қарға отыр еді, оның біреуі ұшып кетті. Неше қарға қалды?
8.Есік алдында үш лақ ойнап жүр еді, оған келіп екі лақ қосылды. Неше лақ болды?
- Жарайсыңдар, енді бойымызды сергітіп алайық.
Сергіту сәті: 
Теледидардан сергіту сәтін көрсету.

5 тапсырма. 
Санамақ айту. 
Бір дегенім- білім, 
Білім жарық күнің. 
Екі дегенім- елім, 
Өзен, тауым, көлім. 
Үш дегенім –үміт, 
Үміт артар жігіт. 
Төрт дегенім –төзім, 
Төзе білем өзім. 
Бес дегенім – бесік, 
Шықтық содан өсіп.
Бір дегенің – бесігінді түзедің,
Екі дегенің – Егеменді ел дедің.
Үш дегенің – ана тілім асылым,
Басқа тілден мәртебесін асырдың.
6тапсырма. 
"Санға сәйкес заттарды топтастыр"


7 тапсырма:
"1- ден 5 ке дейін тура және кері санау"

- Балалар енді тобымызға қайтайық.
	

Балалар соққан алақанды санап айтады.




Балалар пойыздың вагондарын ретімен қояды.



Балалар геометриялық пішіндерден үй құрастырады.















Балалар берілген суреттерді  көлемінге қарай орналастырады.









Балалар логикалық сұрақтарға жауап береді:
-Төртбұрыш доп болмайды.

- Ит ұшпайды.
-Бір қоянда екі құлақ болады. 
-Екі аюда екі бас бар.
-Жоқ адамда екі көз бар.
- Екі қарға қалды.


-Бес  лақ болды.




Сергіту сәтін орындайды.










Балалар санамақ айтады.














Балалар  берілген суреттерді санға сәйкес топтайды.








Балалар санайды.

Балалар пойызға отырады.

	Рефлекстік -түзетушілік 
	Оқу қызметін қорытындылау:
- Балалар, бүгін біз қайда бардық? 


- Сендерге саяхат ұнады ма?
- Қандай тапсырмалар орындадық?
Балаларды мақтап, мадақтау.
Аю рахмет айтып, балалдарға сыйлық таратады да қоштасады. 

Ал, балалдар тұрайық,
Үлкен шеңбер құрайық.
Көріскенше күн жақсы
Сау саламат болайық.

	Сұрақтарға жауап береді:- Математика әлеміне саяхатқа шықтық.
- Ұнады.
- Қызықты тапсырмалар.
Балалар сыйлық үшін рахмет айтып,  аюмен қоштасады.
Балалар шеңберге тұрып, қонақтармен қоштасады.
- Сау болыңыздар!



Күтілетін нәтиже: 
Нені білді: 1-ден 5-ке дейінгі сандарды тура және кері санай білді, пішіндерден үй жасауды;
Қандай түсініктерді игерді: 5 көлеміндегі сандарды ретімен қоюды,  геометриялық пішіндерді ажыратуды, санға сәйкес заттарды топтауды, көлеміне қарай орналастыруды игерді;
Меңгерген дағдылары мен іскерліктері: санамақ айтуды, логикалық сұрақтарға жауап беруді меңгерді. 

Загипа Саттарова Карабатыровна
«Аққу бөбекжай» КМҚК Тәрбиеші 
Қарағанды облысы
Абай қаласы

